
Yugadharmakathanam

யுக³த⁴ர்மகத²நம்

ப்³ரஹ்மோவாச ।
முநிபி⁴ஶ்சரிதா த⁴ர்மா ப⁴க்த்யா வ்யாஸ மயோதி³தா: ।
யைர்விஷ்ணுஸ்துஷ்யதே சைவ ஸூர்யாதி³பரிசாரணாத் ॥ 1, 223.1॥
தர்பணேந ச ஹோமேந ஸந்த்⁴யாயா வந்த³நேந ச ।
ப்ராப்யதே ப⁴க³வாந் விஷ்ணுர்த⁴ர்மகாமார்த²மோக்ஷத:³ ॥ 1, 223.2॥
த⁴ர்மோ ஹி ப⁴க³வாந்விஷ்ணு: பூஜா விஷ்ணோஸ்து தர்பணம் ।
ஹோம:ஸந்த்⁴யா ததா² த்⁴யாநம் தா⁴ரணா ஸகலம் ஹரி: ॥ 1, 223.3॥
ஸூத உவாச ।
ப்ரலயம் ஜக³தோ வக்ஷ்யே தத்ஸர்வம் ஶ‍்ரு’ணு ஶௌநக ।
சதுர்யுக³ஸஹஸ்ரந்து கல்பைகாப்³ஜதி³நம் ஸ்ம்ரு’தம் ॥ 1, 223.4॥
க்ரு’தத்ரேதாத்³வாபராதி³யுகா³வஸ்தா² நிபோ³த⁴மே ।
க்ரு’தே த⁴ர்மஶ்சதுஷ்பாச்ச ஸத்யம் தா³நம் தபோ த³யா ॥ 1, 223.5॥
த⁴ர்மபாதா ஹரிஶ்சேதி ஸந்துஷ்டா ஜ்ஞாநிநோ நரா: ।
சதுர்வர்ஷஸஹஸ்ராணி நரா ஜீவந்தி வை ததா³ ॥ 1, 223.6॥
க்ரு’தாந்தே க்ஷத்த்ரியைர்விப்ரா விட்ஶூத்³ராஶ்ச ஜிதா த்³விஜை: ।
ஶூரஶ்சாதிப³லோ விஷ்ணூ ரக்ஷாம்ஸி ச ஜகா⁴ந ஹ ॥ 1, 223.7॥
த்ரேதாயுகே³ த்ரிபாத்³த⁴ர்ம:ஸத்யதா³நத³யாத்மக: ।
நரா யஜ்ஞபராஸ்தஸ்மிம்ஸ்ததா²க்ஷத்ரோத்³ப⁴வம் ஜக³த் ॥ 1, 223.8॥
ரக்தோ ஹரிர்நரை: பூஜ்யோ நரா த³ஶஶதாயுஷ: ।
தத்ர விஷ்ணுர்பீ⁴மரத:²க்ஷத்ரியா ராக்ஷஸாநஹந் ॥ 1, 223.9॥
த்³விபாத³விக்³ரஹோ த⁴ர்ம: பீததாஞ்சாச்யுதே க³தே ।
சது: ஶதாயுஷோ லோகா த்³விஜக்ஷத்ரோத்³ப⁴வா: ப்ரஜா: ॥ 1, 223.10॥
தத்ர த்³ரு’ஷ்ட்வால்பபு³த்³தீ⁴ம்ஶ்ச விஷ்ணுர்வ்யாஸஸ்வரூபத்⁴ரு’க் ।

யுக³த⁴ர்மகத²நம்

ததே³கந்து சதுர்வேத³ம் சதுர்தா⁴ வ்யப⁴ஜத்புந: ॥ 1, 223.11॥
ஶிஷ்யாநத்⁴யாபயாமாஸ ஸமஸ்தாம்ஸ்தாந்நிபோ³த⁴ மே ।
ரு’க்³வேத³மத²பைலந்து ஸாமவேத³ஞ்ச ஜைமிநிம் ॥ 1, 223.12॥
அத²ர்வணம் ஸுமந்துந்து யஜுர்வேத³ம் மஹாமுநிம் ।
வைஶம்பாயநஸங்க³ந்து புராணம் ஸூதமேவ ச ।
அஷ்டாத³ஶபுராணாநி யைர்வேத்³யோ ஹரிரேவ ஹி ॥ 1, 223.13॥
ஸர்க³ஶ்ச ப்ரதிஸர்க³ஶ்ச வம்ஶோ மந்வந்தராணி ச ।
வம்ஶாநுசரிதஞ்சைவ புராணம் பஞ்சலக்ஷணம் ॥ 1, 223.14॥
ப்³ராஹ்மம் பாத்³மம் வைஷ்ணவஞ்ச ஶைவம் பா⁴க³வதந்ததா² ।
ப⁴விஷ்யந்நாரதீ³யஞ்ச ஸ்காந்த³ம் லிங்க³ம் வராஹகம் ॥ 1, 223.15॥
மார்கண்டே³யம் ததா²க்³நேயம் ப்³ரஹ்மவைவர்தமேவ ச ।
கௌர்மம் மாத்ஸ்யம் கா³ருட³ஞ்ச வாயவீயமநந்தரம் ।
அஷ்டாத³ஶஸமுத்³தி³ஷ்டம் ப்³ரஹ்மாண்ட³மிதி ஸம்ஜ்ஞிதம் ॥ 1, 223.16॥
அந்யாந்யுபபுராணாநி முநிபி: ⁴ கதி²தாநி து ।
ஆத்³யம் ஸநத்குமாரோக்தம் நாரஸிம்ஹமதா²பரம் ॥ 1, 223.17॥
த்ரு’தீயம் ஸ்காந்த³முத்³தி³ஷ்டம் குமாரேண து பா⁴ஷிதம் ।
சதுர்த²ம் ஶிவத⁴ர்மாக்²யம் ஸ்யாந்நந்தீ³ஶ்வரபா⁴ஷிதம் ॥ 1, 223.18॥
து³ர்வாஸஸோக்தமாஶ்சர்யம் நாரதோ³க்தமத: பரம் ।
காபிலம் வாமநஞ்சைவ ததை²வோஶநஸேரிதம் ॥ 1, 223.19॥
ப்³ரஹ்மாண்ட³ம் வாருணஞ்சாத² காலிகாஹ்வயமேவ ச ।
மாஹேஶ்வரம் ததா²ஸாம்ப³மேவம் ஸர்வார்த²ஸஞ்சயம் ।
பராஶரோக்தமபரம் மாரீசம் பா⁴ர்க³வாஹ்வயம் ॥ 1, 223.20॥
புராணம் த⁴ர்மஶாஸ்த்ரஞ்ச வேதா³ஸ்த்வங்கா³நி யந்முநே ।
ந்யாய: ஶௌநக மீமாம்ஸா ஆயுர்வேதா³ர்த²ஶாஸ்த்ரகம் ।
கா³ந்த⁴ர்வஶ்ச த⁴நுர்வேதோ³ வித்³யா ஹ்யஷ்டாத³ஶஸ்ம்ரு’தா: ॥ 1, 223.21॥
த்³வாபராந்தேந ச ஹரிர்கு³ருபா⁴ரமபாஹரத் ।
ஏகபாத³ஸ்தி²தே த⁴ர்மே க்ரு’ஷ்ணத்வஞ்சாச்யுதே க³தே ॥ 1, 223.22॥
ஜநாஸ்ததா³ து³ராசாரா ப⁴விஷ்யந்தி ச நிர்த³யா: ।

ஸத்த்வம் ரஜஸ்தம இதி த்³ரு’ஶ்யந்தே புருஷே கு³ணா: ।
காலஸஞ்சோதி³தாஸ்தேऽபி பரிவர்தந்த ஆத்மநி ॥ 1, 223.23॥
ப்ரபூ⁴தஞ்ச யதா³ஸத்த்வம் மநோ பு³த்³தீ⁴ந்த்³ரியாணி ச ।
ததா³ க்ரு’தயுக³ம் வித்³யாஜ்ஜ்ஞாநே தபஸி யத்³ரதி: ॥ 1, 223.24॥
யதா³ கர்மஸு காம்யேஷு ஶக்திர்யஶஸி தே³ஹிநாம் ।
ததா³ த்ரேதா ரஜோபூ⁴திரிதி ஜாநீஹி ஶௌநக ॥ 1, 223.25॥
யதா³ லோப⁴ஸ்த்வஸந்தோஷோ மாநோ த³ம்ப⁴ஶ்ச மத்ஸர: ।
கர்மணாஞ்சாபி காம்யாநாம் த்³வாபரம் தத்³ரஜஸ்தம: ॥ 1, 223.26॥
யதா³ஸதா³ந்ரு’தம் தந்த்³ரா நித்³ரா ஹிம்ஸாதி³ஸாத⁴நம் ।
ஶோகமோஹௌ ப⁴யம் தை³ந்யம் ஸ கலிஸ்தமஸி ஸ்ம்ரு’த: ॥ 1, 223.27॥
யஸ்மிஞ்ஜநா: காமிந:ஸ்யு: ஶஶ்வத்கடுகபா⁴ஷிண: ।
த³ஸ்யூத்க்ரு’ஷ்டா ஜநபதா³ வேதா:³ பாஷண்ட³தூ³ஷிதா: ॥ 1, 223.28॥
ராஜாநஶ்ச ப்ரஜாபி⁴க்ஷா: ஶிஶ்நோத³ரபராஜிதா: ।
அவ்ரதா வடவோऽஶௌசா பி⁴க்ஷவஶ்ச குடும்பி³ந: ॥ 1, 223.29॥
தபஸ்விநோ க்³ராமவாஸா: ந்யாஸிநோ ஹ்யர்த²லோலுபா: ।
ஹ்ரஸ்வகாயா மஹாஹாராஶ்சௌராஸ்தே ஸாத⁴வ:ஸ்ம்ரு’தா: ॥ 1, 223.30॥
த்யக்ஷ்யந்தி ப்⁴ரு’த்யாஶ்ச பதிம் தாபஸஸ்த்யக்ஷ்யதி வ்ரதம் ।
ஶூத்³ரா: ப்ரதிக்³ரஹிஷ்யந்தி வைஶ்யா வ்ரதபராயண: ॥ 1, 223.31॥
உத்³விக்³நா:ஸந்தி ச ஜநா: பிஶாசஸத்³ரு’ஶா: ப்ரஜா: ।
அந்யாயபோ⁴ஜநேநாக்³நிதே³வதாதிதி²பூஜநம் ॥ 1, 223.32॥
கரிஷ்யந்தி கலௌ ப்ராப்தே ந ச பித்ர்யோத³கக்ரியாம் ।
ஸ்த்ரீபராஶ்ச ஜநா:ஸர்வே ஶூத்³ரப்ராயாஶ்ச ஶௌநக ॥ 1, 223.33॥
ப³ஹுப்ரஜால்பபா⁴க்³யாஶ்ச ப⁴விஷ்யந்தி கலௌ ஸ்த்ரிய: ।
ஶிர: கண்டூ³யநபரா ஆஜ்ஞாம் பே⁴த்ஸ்யந்தி ப⁴ர்த்ஸிதா: ॥ 1, 223.34॥
விஷ்ணும் ந பூஜயிஷ்யந்தி பாஷண்டோ³பஹதா ஜநா: ।
கலேர்தோ³ஷநிதே⁴ர்விப்ரா அஸ்தி ஹ்யேகோ மஹாகு³ண: ॥ 1, 223.35॥
கீர்தநாதே³வ க்ரு’ஷ்ணஸ்ய மஹாப³ந்த⁴ம் பரித்யஜேத் ।
க்ரு’தே யத்³த்⁴யாயதோ விஷ்ணும் த்ரேதாயாம் ஜபத: ப²லம் ॥ 1, 223.36॥

த்³வாபரே பரிசர்யாயாம் கலௌ தத்³த⁴ரிகீர்தநாத் ।
தஸ்மாத்³த்⁴யேயோ ஹரிர்நித்யம் கே³ய: பூஜ்யஶ்ச ஶௌநக ॥ 1, 223.37॥
இதி ஶ்ரீகா³ருடே³ மஹாபுராணே பூர்வக²ண்டே³ ப்ரத²மாம்ஶாக்²யே
ஆசாரகாண்டே³ யுக³த⁴ர்மகத²நம் நாம த்ரயோவிம்ஶத்யதி⁴கத்³விஶததமோऽத்⁴யாய:
।
க³ருட³புராண । பூர்வக²ண்ட³ । அத்⁴யாய 223/12-16॥

